Rug cosnamh ar chrich Midhe
[RIA 744 (A/v/2) ‘Dillon Duanaire’, 30a]
[Deibhidhe, Dan Direach]

Rug cosnamh ar chrich Midhe
giodh cian i fa ainbhfine

crioch sgathghlas Dha Thi threasaigh
sgarfas i ré a bilgheasaibh.

’Na trath tainic an chabhair

tar muir n-atmhuir n-ardchladhaigh
an bosghlan da ttraigh thuile

do chosnamh chlair Chonuire.
Coiseonaidh an chrioch chearnach
triath Gailinne is Goisdealbhach
bas bheartamhra na ngniomh ngrod
ar shniomh neartchalma [ndmhad?].
Triath Cuircneach nach crdaidh cridhe
coiseonaidh gort geilMhidhe

an balbhuadh as bleacht oineach

is ceart daghshltiiagh Diolmaineach.
Tug leis a-le a Lunnuinn®

ceart ar a thir thérunnuill

triath go mbrigh aigh is anma

fa laimh righ gan fhreasabhra.
Iomdha féilte a ccrich Chonnacht
ré triath na n-arm n-iodhonnocht

’s ag rioghruidh imil fhéid Bhreagh
’s a n-innibh na ccoig ccéigeadh.
A-taid cliara chlair Chonnla

’s oirigh gacha healadhna

lan d’fhorbfhaoilte ré a tholt tiogh
a ngort gormbhraointe Gaoidheal.
As mar sin tire is tonna

’s gach ni eile eattorra

foirm néull is tragh fa thoradh

is glar éun da fhiadhoghadh

A thoigheacht slan tar saile
dhtinne as damhna ltithghaire
craobh thromfhéisghle fa ttil toil

ar dTomais-ne dil Diolmhain.

Ré triath na mbruighean mbainte
cuirim fiche fiorfhailte

cridhe nathardha ag sniomh sleagh
do dhion athardha a aithreadh.

As mé ollamh a aicme [30b]

laoich bu truime tiodhlaicthe

iad sin bt robhadhach roinn

fir dob anarach oruinn.

Ua tirThiobéid ’s an farla
ardfhlaith dénta deighriaghla



13

14

15

16

17

18

19

20

21

22

23

24

ar ndin-ne ar ccédghradh ar cconn
an dédbhan sidhe sulchorr.

A ccoillin Fachtna fearrda
do-chifiom thra ar ttighearna

do dheoin Dhé dia 'na thosach

mar a mbia mé macnusach.

Da roisiom don mhur mheadhrach
biam go suilbhir soimheanmnach
agum thain armrdaidh oireach

a ndail daghshltiaigh Diolmhaineach.
Forghla éigios fhuinn Fhuinidh
do-ghéubh rom san rioghbhruighin
’s fear an tighe fa dhiol dhéibh

’s fion da ibhe go hiarnoin.

Bu mor ttriath da gach talmhain

san chdirt chruithghil chlaramlaigh
cinn shluaigh is iarluidhe ar n-eang
fa stiiaigh rianmhuidhe Réaoileann.
Bu hiomdha bhds san bhaile

laoch a n-earradh iorghaile

’s lucht dioghla um cheann gach coire
is rioghna eang n-érroidhe.

Bu hiomdha réidhshleadh riadhonn
siolghair chrot is chdomhbhuiabhall
fan bhfinn mionchlachuidh nar mheath
a bpriomhchathair chinn Chuircneach.
Bu hiomdha ré hucht néna

lucht sgagtha cheasd ccan6nda

a siodhbhrugh na séud seanta

’s tréud d’fhiorbhun na htaisleachta.
Is géill a ngeimhlibh gorma

ag teacht go flaith fiondChnédhbha
a ngioll ré ceart a chinidh

dar liom ni heacht aindlighidh.

Bu hiomdha f6s da bhraithribh

uime ’'na chdirt chneasbhlaithghil
orradh 1€ t6ir do thromghoin

ag bronnadh 6ir d’ollamhnaibh.
Duinn a n-ionadh a athar

Ri an bheatha dha bhiianachadh
iona oighreacht *ga mbiodh barr

dér ndion ar fhoirneart n-eachtrann.
far ttocht chugainn dar ccosnamh

go clar Uisnigh arosghlan

fan ccrich n-ealaigh na sél seang

ar slan fa fhearaibh Eireann.

Mar sin tainic eacht oile

Séusar na n-arm n-iubhloidhe

don R6imh da cosnamh ar chach
toir 1ér cosnadh a conach.

Tug cath tar ceann na Rémha

1é Poimp na reann réchrodha

beart dar shin soin tar saile

soir go tir na Teasaille.

Poimp don Teasaill go tuirmheach [31a]
leanaidh Séusar sldaghbhuidhneach
air do mhdoidh flath na foghla

’s do shraoin an Cath Cathordha.

Lé Séusar na sleagh n-arsaigh
torchuir Poimp san phriomhchath-soin
1é a ghniomh éidigh ar fhud aigh

tug a héigin an Eattail

Tug Séusar as sin a-mach

cosnamh ar R6imh na rioghchlach
triath dob inghill feadh foghla

ar inghrim fher n-allmhordha.
Coiseonaidh Séusar sluaigh Breagh
mar sin sealbha na sinnsior

beithir lonn chleathghlan chalma

do neamhthoil dhrong ndanardha.
Uiocont Goistealbhach gnuis shéimh
ciodh acht aithShéusar eiséin

1é dion a thire ar thoghail

an ghriobh shidhe sheabhcomhuil.
Ionann chosnas ar cceann sluaigh
fainn doibhne atha seanLtiai(th)[n]

’s na tolcha um Mhagh nEo6dh n-ealtach
ar ghle6dh na ngal nguiaisbertach.

Bu lan gach dun do dheaghrath

6 thainig triath Goistealbhach

a ccrich Chodhuil chaoilshleagh ccaidh
ni homhuin d’aoinfhear éagcair. Rug...
Baintriath Ghoistealbhach gnuis nair
diol failte an bhannfhlaith [....]

ar ttoigheacht go clar Cuircneach

tar roineart sal sruthfhuilteach.
Banchara bocht is brughadh

oirchisde an aois ealadhna

maoiteach a clud ar gach conair

do chru faoiteach bflathamhuil.

Iomda cuire ag cur féilte

ré a dreich lonnruigh liobhainte

do shliagh cuirmthe chraoi Midhe

1é gnaoi uirthe d’airidhe.

Ordhruic a meas eidir mhnaibh

inghill a hdaisle a hanair

rug an tsheang as séimh snidhe

geall ar cheill ’s ar chraibhthighe.



